BASO GALDUAN

Orain dela urte asko, Mikel izeneko mutiko batek, txango bat egin zuen, egun argitsu batean. Igandero joaten zen eguraldi ona ala txarra egin. Txiki-txikitatik Beloki mendi-gailurrera igotzen zen. Bera Zumarragakoa zen. Mikel bere aiton-amonekin bizi zen etxe txiki batean, bere  gurasoak istripu batean hil zirenetik. Igandero bezalaxe Belokira abiatu zen. Bidean beti, baso batean gelditzen zen bere pentsamenduetan murgildurik. Oso gustukoa zuen leku hori. Gainera, beti zuhaitz baten enborraren gainean esertzen zen.


 Igande goiz batean, jaiki eta gosaldu ondoren, Beloki mendi alderantz abiatu zen. Baso misteriotsuan gelditu zen, zuhaitzaren enborrean eta pentsatu ondoren mendi-gailurrerantz abiatu zen, Mikel. Momentu konkretu horretan hauxe etorri zitzaion burura: orain baso berezi hori ez balego, zer egingo zuen igandetan? Lau urte zituenetik ohitura hori hartu, eta uztea gauza zaila iruditu zitzaion. Egun horretan egin zuen mendi buelta hura. Aste guztia lanean pasa ondoren, igandean Beloki alderantz abiatu zen berriro ere. Bizitza guztian bezalaxe bide berdina hartu zuen. Basora iritsi beharra zeukan, baina ohartu zen bere toki kuttuna ez zegoela. Baso guztian zehar oihuka ibili ondoren, bere aitonaren eta amonaren etxera joan zen negar zotinka. Mikelek honelaxe esan zion aitonari:


-Aitona, aitona! Ni joaten nintzen basoa ...

Aitonak ez zuen bere baso misteriotsuaren istorioaren berri.


-Baino, zer ari zara esaten, Mikel?


-Ni Belokira joaten nintzen igande guztietan, geldialdi bat egiten nuen niretzat berezia den baso batean. Toki horretan pentsatu besterik ez nuen egiten. 


-Bale, hori ulertu dut, baina esan ez didazun gauza hori zer da?


-Ba, ez dagoela!


-Zu erotzen hasia zaude. Nola ba?


-Etorri nirekin.

Mendira zihoazen Mikel eta bere aitona. Mikel beldurtuta zihoan. Aitona, berriz, harrituta. Basoko bidea hartu zuten. Mikelen bihotza ziztu bizian jarri zen. 


-Baino, hau ez al da zure baso kuttuna?


-Ohh! Ni etorri naizenean, ez zegoen. Egitan!


-Amonari esango diot gertatutako guztia. 

Aitona etxera iritsitakoan, amona bazkaria prestatzen ari zen lasai-lasai. Aitona urduri heldu zen eta amonak honela galdetu zion:


-Zer gertatzen zaizu?


-Beno ba, oso zaila da hau kontatzea. Mikel Belokira joan da igande goizero bezala. Kontatu denez, mendira joateko bidean, baso bat zegoen eta beti han geratzen zen bere gauzetan pentsatzeko. Baino esan duenez, basoa zegoen tokira iritsi denean, ez zegoela baso hori. Ez dakit zer gertatzen zaion. 


-Hori  larria iruditzen zait! Ikastolako irakaslearengana joango naiz arazoren bat edo beste eduki duen galdetzera. 

Eta horrelaxe egin zuen Mikelen amonak. Hurrengo egunean joan zen bere amona oso urduri. 


-Kaixo irakasle! Ni Mikel Urretabizkaiaren amona nauzu. Gauza larri bat gertatu zaigu Mikelekin.

Amonak istorio guztia kontatu ondoren irakasleak hauxe esan zuen:


-Mikelek ikastolan ez du erlaziorik lagunekin. Ikastolara etortzen da, klaseak amaitu eta etxera joaten da. Nik ez dakit ezer, baino zerbait entzuten badut esango dizut.


-Esker mila irakasle! Agur eta eskerrik asko berriz ere.

Gauean Mikel etxera iritsi zenean amonak galdeketa gogorra egin ondoren Mikelek esan zion:


-Amona, aitona, ez badidazue sinesten ez sinetsi, nahi duzuena egin!


-Baino Mikel! Aitonak kontatu dit atzo gertaturikoa. Orain zuri gertatu zaizuna konta iezadazu.


-Ni mendira nindoala, basoa zegoen tokian gelditu eta ohartu naiz ez zegoela han. Beno eta orain, utzidazue bakean!

Hurrengo egunean, asteartean, Mikel ez zen ikastolara joan eta beste mendi ibilbide bat aurkitzera abiatu zen. Bidearen erdialdean, baso galdua hantxe zegoela ohartu zen. Mikel, harrituta gelditu zen. Berak nahiago zuen Belokiko bidea baina, hortik aurrera ibilbide horretara joaten hasi zen, bereziki basora.

 Urtebete pasa ondoren, azkenik, Beloki mendi alderantz abiatu zen poz-pozik. Beste mendi ibilbidea erre egin baitzen udarako beroekin. Behin basoko bidea hartzerakoan, hantxe zegoela iruditu zitzaion. Bera egoten zen zuhaitzaren enborraren ondora joan zen eta berdin-berdina zela ohartu zen. Etxera joan eta  Mikelek esan zien aiton-amonei:


-Amona! Aitona! Gaur aspaldiko partez Belokira joan naiz eta baso misteriotsua han zegoen. 

Aitona eta amona harrituta gelditu ziren. Ez zekiten zer esan. Mikelek ere ez zekien zer pasa zen.


Ordudanik aurrera, berriro ere, Mikel Belokira joan zen igandero. Ikastolan ere lagunak egin zituen bere istorioa kontatu zielako eta bere lagunek interesa eduki zutelako. Bere amona, bere aitona eta bere ikastolako lagunekin oso pozik bizi izan zen, gure mendizalea.

